
Uit die kantoor

Dansstudies tweede Kwartaal

Mzansi Dance Nine!

In samewerking met die Nasionale Kunste-raad (NAC), het Mzansi Dance elke Saterdag in
Mei dansklasse op die virtuele platform Zoom aangebied. Ons leerders het die geleentheid
benut om danse eie aan die nege provinsies in Suid-Afrika, vanaf voorste kenners op die
gebied aan te leer. Hulle het elke Saterdag 9:00 begin in Limpopo met die Pedi Tradisionele
Dans, daarna dans hul in Gauteng die Rubbersteweldans, die Namastap in die Noord-Kaap,
die Sotho Tradisionele Dans in die Vrystaat, die Pantsula in Noord-Wes, die Ndebele
Tradisionele Dans in Mpumalanga, die Ggom/Benga Dans in KwaZulu Natal, Kontemporére
Dans in die Wes-Kaap en eindig om 17:00 met die Amapiano Dans in die Oos-Kaap. Wat ‘n
fenomenale belewenis vir enige dansliefhebber — om 9 verskillende dansstyle vanaf 9
danskenners uit 9 provinsies op 1 dag vir 5 Saterdae agtermekaar aan te leer!

Franki: Gr.9

Paarlvallei Eisteddfod 2021

‘n Jaarlikse hoogtepunt op HSV se danskalender is ons dansers se deelname aan die
Paarvallei Eisteddfod wat vanjaar virtueel geskied. Op 7 en 9 Junie het dertig grade 8 tot 12
dansers hul beste voetjie voorgesit. Hulle het in vier-en-twintig danse in die Kontemporére
Dans-, Hip Hop- en Choreografie-kategorieé deelgeneem. Die beoordeling geskied tussen 25
Augustus en 10 September.

Cornelle, Manon-Lee, Franzelle, Lee-May: Gr.10 — 12

Graad 12 Choreografie

Die choreografie-proses waarmee ons graad 12 Dansstudies-leerders in die eerste kwartaal
begin het, het op 26 Junie ‘n hoogtepunt bereik met die verfilming van hul finale produkte in
Doornbaai en Papendorp. Die titels van die twee groepe se finale danswerke is
‘Moederaarde’ en ‘Mirage’ wat voortspruit uit die hooftema, ‘In the time of ... Quarantine’.
Beide groepe skep hul eie unieke bewegingswoordeskat en beeld die tema simbolies met
duidelikheid en insig uit. Hul algehele opvoerkwaliteit, die kompleksiteit van hul bewegings,
hul toewyding en fokus besorg aan beide groepe toppunte en plek in die Wes-Kaap
Onderwysdepartement se ‘Best Practice in Dance Studies 2021’.




Hannerie & Manon-Lee: Gr.12

Volgende kwartaal & hierdie matriekdansers hul heel laaste Dansstudies Praktiese
Eksamen, die Nasionale Senior Sertifikaat-eksamen af — HSV wens hulle alle voorspoed toe!

~R. Theron~

Ansuné, Phelishia, Chris-Mari, Shanelle, Thyla & Megan: Gr.8

Baie dankie aan ons fotograaf, me Anneke Nel.

ftoérskool Vreedendal die tuiste van c]cotse epalle'cb.




